
ÇELËSI I ZGJIDHJES
TEZA 3 - PROCEDURË CIVILE
1. Përcaktoni nëse, pohimet e mëposhtme janë të vërteta apo të gabuara (shënoni me V-e vërtetë dhe X- e gabuar)  (8 pikë)
a. Personi, që paraqet dhe përdor si mjet provues një shkresë, që ka ndryshime, nuk duhet të vërtetojë së ndryshimet janë bërë nga ai, që e ka nxjerrë shkresën (X)
b. Personi, që paraqet dhe përdor si mjet provues një shkresë, që ka ndryshime, nuk duhet të vërtetojë së ndryshimet janë bërë nga ai, që mund të shërbejë si provë (X)
c. Njoftimi i akteve, që vijnë nga organet e një shteti të huaj në një drejtim të përcaktuar nga autoritetet e këtij shteti, kryhet me dorëzimin e tyre të thjeshtë sipas rregullave të caktuara në këtë kod. (V)

d. Për njoftimin e akteve të shteteve të huaja, pala që kërkon njoftimin duhet të shoqërojë kërkesën me shpenzimet e nevojshme të njoftimit. (V)
2. Rrumbullakosni përgjigjen e saktë:    (4 pikë)
a. Personi, që paraqet dhe përdor si mjet provues një shkresë, që ka ndryshime, duhet të vërtetojë së ndryshimet janë bërë nga ai, që e ka nxjerrë shkresën ose nga ai, që i ka kaluar e drejta.
b. Personi, që paraqet dhe përdor si mjet provues një shkresë, nuk duhet të vërtetojë se ndryshimet janë bërë nga dikush tjetër me porosi të tyre.
c. Shkresa private mund të provohet si origjinale, vetëm me prova të tjera shkresore.
3. Nëse pala paraqet “filma fotografike ose filma kinematografikë, kaseta të çdo lloji, si dhe çdo lloj tjetër rregjistrim” a mund të pranohen nga nga gjykata si provë për ngjarjet ose ngjarjet ose sendet që janë rregjistruar në to? Nëse po kur?      (4 pikë)
Përgjigje: Filmat fotografikë ose filmat kinematografikë, kaseta të çdo lloji tjetër rregjistrimi mund të pranohen nga gjykata si provë kur gjykata bindet për saktësinë e tyre.

4. Shpjegoni cilat janë llojet e pohimit gjyqësor dhe jepni për secilin lloj dy shembuj, që I konkretizojnë ato në praktikë:   





       (10 pikë)
Përgjigje: 

Pohimet gjyqësore janë dy lloje:

a. Pohimi gjyqësor i rastit, i cili mund të jepet në formë verbale p.sh. gjatë parashtrimeve, shpjegimeve me gojë nga palët ose me çdo akt procedural të shkruar nga pala: si kërkesë padia, prapësimet me shkrim. kundërpadia etj.    

b. Pohimi I nxitur gjyqësor:  Kemi në ato raste kur njëra palë i bën pyetje palës tjetër për pranimin ose jo prej saj të një fakti të çështjes duke pritur përgjigje pohuese ose mohuese për të. P.Sh. nëse palët e pranojnë se e kanë nënshkruar kontratën në fjalë ose përgjigjen po i ka marrë paditësit pa document shumën 5000 Euro, etj. 
5. Jepni përcaktimin (përkufizimin) se çfarë quhen “prezumime” në procesin gjyqësor civil si dhe tregoni sa lloj prezumimesh kemi? 



       (8 pikë)
Përgjigje: 

Prezumime, quhen pasojat që ligji dhe gjyqtari nxjerrin prej një fakti të ditur për të përcaktuar një fakt të paditur. 

Prezumimet janë:

· Prezumime ligjore, të cilat mund të jenë:

a. Prezumime ligjore absolute

b. Prezumime ligjore relative: p.sh. prezumimet e atësisë së fëmijës të lindur gjatë martesës ose brenda 300 ditëve nga zgjidhja e martesës; prezumimi i mirbesimit në posedim.  

· Prezumime fakti, të cilat janë ato që përcaktohen nga gjykata bazuar në faktet dhe provat e çështjes si dhe në bindjen e brendshme të gjyqtarit. 
6. A mund gjykata kryesisht të bëjë cilësimin e fakteve dhe veprimeve, që lidhen me mosmarrëveshjen në mënyrë të ndryshme nga ai që kanë propozuar palët? Përgjigjuni me po ose jo e arsyetuar? 




(10 pikë)
Po mund ta bëjë. 

A mund gjykata kryesisht ta cilësojë padinë e paditësit nga padi për mbrojtjen e të drejtave të pronësisë (nenet 296/301 i Kodit Civil) në padi, që rrjedh nga detyrimet e lindura nga kontrata e qerasë, kur gjatë gjykimit provohet se padia e paditësit nuk është padi revendikimi, padi që rrjedh nga kontrata e qerasë? Përgjigju me po ose dhe arsyeto shkurt përgjigjen. 
Përgjigje: 

Jo, paditësi s’mund të ndryshojë kryesisht cilësimin e padisë, nga padi për mbrojtjen e të drejtave të pronësisë (nenti 296/301 të K.C.)në padi që rrjedh nga detyrimet  të lindura nga kontrata e qerasë, kur gjatë gjykimit provohet se e drejta e padisë së paditësit është padi që rrjedh nga kontrata e qerasë. Në këtë rast shkaku i padisë nuk mbështetet në të drejtën e pronësisë të paditësit, por bazohet në të drejtat e rrjedhura nga kontrata e qerasë.
Në këto raste kur identifikohet se shkaku i padisë nuk është ai i caktuar nga paditësi në padi në tërësinë e vet, shkakun e padisë nuk mund ta ndryshojë gjykata mbasi këtë të drejtë ekskluzivisht mund ta disponojë vetëm paditësi dhe vetëm në seancë përgatitore, në kushtet e përcaktuara shprehimisht në nenin 185 / 1 të KPr.C. 

7. Jepni përkufizimin sipas K.Pr.C. kur një provë quhet fillim prove me shkresë: 
(6 pikë)
Përgjigje: 

Quhet fillim prove me shkresë cdo shkresë, që rrjedh nga ai kundrejt të cilit drejtohet kërkimi dhe nga përmbatja e të cilës del se fakti I pretenduar është pothuajse i vërtetë. 

